
29, సెప్టెంబర్ 2025, సోమవారం భారత్ సమాచార్

ఆ రెండు వస్తువులే నిందితుడిని పట్టిం చాయి

భారత్ సమాచార్, క్రైమ్: ఓ రిటైర్డ్ ఎయిర్‌లైన్ ఉద్యోగి తన

భార్యను అత్యంత దారుణంగా హతమార్చి న ఘటన

ముంబైలోని పోవాయ్ ప్రాంతంలో జరిగింది. పోవాయ్

ప్రాంతంలోని రాజీవ్ చంద్రకాంత్, షాలిని దేవి(54)ని

1993లో వివాహం చేసుకున్నారు. అయితే కుటుంబ

కలహాల కారణంగా 1995 నుంచి విడివిడిగా
నివసిస్తున్నారు. గత రాత్రి, రాజీవ్ కొన్ని పత్రాలను

సేకరించడానికి పోవాయ్‌లోని తన భార్య ఇంటికి వెళ్ళాడు.

ఇద్దరి మధ్య వాగ్వాదం చోటు చేసుకుంది. కోపంతో

షాలినిపై దాడి చేసిన రాజీవ్, దిండుతో ఆమెను

ఊపిరాడకుండా చేసి చంపాడు. అనంతరం నిందితుడు

అక్కడి నుంచి పారిపోయాడు.

ఆ రెండు వస్తువులే నిందితుడిని పట్టిం చాయి:

స్థా నికులు ఇచ్చిన సమాచారం మేరకు పోలీసులు

సంఘటనా స్థ లాన్ని పరిశీలించారు. సంఘటన తర్వాత

నిందితుడు తన మొబైల్ ఫోన్, కారు కీస్‌ను వదిలి
పారిపోయాడని పోలీసులు తెలిపారు. పోలీసులు అక్కడికి

చేరుకుని ఈ వస్తువులను స్వాధీనం చేసుకుని దర్యాప్తు

ప్రారంభించారు. ఈ రెండు ఆధారాలను ఉపయోగించి,

పోలీసులు నిందితుడిని పట్టు కోగలిగారు. విచారణలో

నిందితుడు నేరం అంగీకరించాడని, అతనిపై హత్య కేసు
నమోదు చేసినట్లు  తెలిపారు. విడివిడిగా నివసిస్తున్న తర్వాత

కూడా ఈ జంట తరచుగా గొడవపడేవారని పోలీసుల

దర్యాప్తు లో తేలింది. వారికి ఆస్తి  వివాదం ఉందని,

నిందితుడు రాజీవ్ గతంలో భార్యపై చాలాసార్లు  దాడి
చేశాడని, అతన్ని అరెస్ట్ చేసి రిమాండుకు తరలించినట్లు

పోలీసులు తెలిపారు.

మరిన్ని కథనాలు: 

